
Abbozz ta' deċiżjoni tal-Parlament Ewropew li ma ssir ebda oġġezzjoni għar-
Regolament Delegat tal-Kummissjoni li jemenda r-Regolament ta' Delega (UE) 2015/63 
fir-rigward tal-metodoloġija għall-kalkolu tal-obbligazzjonijiet li jirriżultaw minn 
derivattivi
(C(2023)399 – 2023/2534(DEA))

Il-Parlament Ewropew,

– wara li kkunsidra r-Regolament Delegat tal-Kummissjoni (C(2023)399),

– wara li kkunsidra l-ittra tal-Kummissjoni tal-31 ta' Jannar 2023, li permezz tagħha hija 
talbet lill-Parlament jiddikjara li mhux se joġġezzjona għar-Regolament Delegat,

– wara li kkunsidra l-ittra tal-Kumitat għall-Affarijiet Ekonomiċi u Monetarji lill-
President tal-Konferenza tal-Presidenti tal-Kumitati, bid-data 1 ta' Marzu 2023,

– wara li kkunsidra l-Artikolu 290 tat-Trattat dwar il-Funzjonament tal-Unjoni Ewropea,

– wara li kkunsidra d-Direttiva (UE) Nru 59/20141 (BRRD), u b'mod partikolari l-Artikoli 
103(7) u 115 tagħha, 

– wara li kkunsidra l-Artikolu 111(6) tar-Regoli ta' Proċedura tiegħu,

– wara li kkunsidra r-rakkomandazzjoni għal deċiżjoni tal-Kumitat għall-Affarijiet 
Ekonomiċi u Monetarji,

A. billi r-Regolament ta' Delega tal-Kummissjoni (UE) 2015/632 jirreferi għall-
metodoloġija tal-proporzjon ta' lieva stabbilita fl-Artikolu 429 tar-Regolament (UE) Nru 
575/20133 għall-kalkolu ta' ċerti kontribuzzjonijiet ex ante għall-arranġamenti ta' 
finanzjament ta' riżoluzzjoni tal-Istati Membri; billi dawn l-Artikoli 429, 429a u 429b 
ġew emendati bir-Regolament (UE) 2019/8764; billi dawn l-emendi ssostitwew il-
metodu preċedenti (Metodu tal-Iskopertura Kurrenti - CEM) għall-kalkolu tal-valur tad-
derivattivi bl-Approċċ Standardizzat – Riskju ta' Kreditu tal-Kontroparti (SA-CCR) il-
ġdid, b'effetti fuq il-perjodi ta' kontribuzzjonijiet ex ante mill-2023; 

1 Ir-Regolament ta' Delega tal-Kummissjoni (UE) 2015/63 li jissupplimenta d-Direttiva 2014/59/UE tal-
Parlament Ewropew u l-Kunsill fir-rigward tal-kontribuzzjonijiet ex ante għall-arranġamenti ta' finanzjament ta' 
riżoluzzjoni (ĠU L 011, 17.1.2015, p. 44).
2 Ir-Regolament ta' Delega tal-Kummissjoni (UE) 2015/63 li jissupplimenta d-Direttiva 2014/59/UE tal-
Parlament Ewropew u l-Kunsill fir-rigward tal-kontribuzzjonijiet ex ante għall-arranġamenti ta' finanzjament ta' 
riżoluzzjoni (ĠU L 011, 17.1.2015, p. 44).
3 Ir-Regolament (UE) Nru 575/2013 tal-Parlament Ewropew u tal-Kunsill tas-26 ta' Ġunju 2013 dwar ir-rekwiżiti 
prudenzjali għall-istituzzjonijiet ta' kreditu u li jemenda r-Regolament (UE) Nru 648/2012 (ĠU L 176, 
27.6.2013, p. 1).
4 Ir-Regolament (UE) 2019/876 tal-Parlament Ewropew u tal-Kunsill tal-20 ta' Mejju 2019 li jemenda r-
Regolament (UE) Nru 575/2013 dwar il-proporzjon ta' lieva finanzjarja, il-proporzjon ta' finanzjament stabbli 
nett, rekwiżiti għall-fondi proprji u obbligazzjonijiet eliġibbli, riskju ta' kreditu tal-kontroparti, riskju tas-suq, 
skoperturi għal kontropartijiet ċentrali, skoperturi għal impriżi ta' investiment kollettiv, skoperturi kbar, rekwiżiti 
ta' rapportar u divulgazzjoni, u r-Regolament (UE) Nru 648/2012 (ĠU L 150, 7.6.2019, p. 1).

B. billi skont l-Artikolu 3(2) tar-Regolament (UE) 2019/876, il-bidla għandha tapplika mit-
28 ta' Ġunju 2021, b'effett fuq ir-rapporti finanzjarji annwali tal-2021, li għandhom jiġu 
pprovduti mill-istituzzjonijiet lill-awtoritajiet ta' riżoluzzjoni fl-2023, skont l-Artikolu 
14(1) tar-Regolament 2015/63;

C. billi fl-att delegat emendatorju adottat, il-Kummissjoni tissostitwixxi r-referenza għar-
Regolament (UE) Nru 575/2013 billi tikkopja l-formulazzjoni preċedenti (jiġifieri l-
approċċ tas-CEM) fl-att delegat emendatorju biex tippreskrivi l-metodu ta' kalkolu 
għall-obbligazzjonijiet li jirriżultaw minn derivattivi; billi permezz ta' din l-emenda, il-
kalkolu ta' ċerti kontribuzzjonijiet ex ante għall-arranġamenti ta' finanzjament ta' 
riżoluzzjoni tal-Istati Membri jibqa' mhux mibdul; 

D. billi l-att delegat emendatorju jipprevedi d-dħul fis-seħħ tiegħu l-għada tal-
pubblikazzjoni tiegħu f'Il-Ġurnal Uffiċjali u l-applikazzjoni retroattiva tiegħu mill-1 ta' 
Ottubru 2022; billi din il-formulazzjoni għandha tippermetti d-dħul fis-seħħ sal-aħħar ta' 
Marzu 2023, fil-ħin biex l-awtoritajiet ta' riżoluzzjoni jibdew il-proċess għall-ġbir tal-
kontribuzzjonijiet fit-tieni kwart tal-2023;

E. billi l-att delegat emendatorju ġie adottat fl-20 ta' Jannar 2023; billi l-Kummissjoni, fl-
ittra tagħha tal-31 ta' Jannar 2023 fejn talbet nuqqas ta' oġġezzjoni bikrija, issostni li l-
urġenza hija kkawżata mill-ħtieġa li l-gwida maħruġa mill-awtoritajiet ta' riżoluzzjoni 
dwar il-punti tad-data li għandhom jiġu pprovduti mill-istituzzjonijiet sat-28 ta' Frar 
2023 fir-rigward tad-derivattivi tkun koperta mill-emendi proposti; billi l-Parlament 
jenfasizza li talbiet futuri għal tali proċeduri għandhom isiru biss fil-każijiet l-aktar 
urġenti;

1. Jiddikjara li ma joġġezzjonax għar-Regolament Delegat;

2. Jagħti istruzzjonijiet lill-President tiegħu biex tgħaddi din id-deċiżjoni lill-Kunsill u lill-
Kummissjoni.


